Kapitali 7. NAKKUTILLIINEQ MAALAARUTILLU

Nakkutilliineq

Namminersornerullutik Ogartussat peqqussutaat 8 7 nr. 1 januaarip 4-aani 1996-imeersoq naa-
pertorlugu, ilinniagagassuseq tunngavigalugu sullissineq, immikkut akuerisaallutik sulisinnaa-
titaasut allallu peginnissakkut sullissisut immikkut akuerisaanngikkaluarlutik sulisinnaatitaasut,
Nunatsinni Nakorsaaneqgarfiup nakkutigisarai.

Nakkutilliinermut tunngatillugu soorlu ilimaginngisamik tassanngaannag toqusogarsimatillugu,
napparsiamasunit sulisunilluunniit suliakkeeqqusisogarsinnaavoq. Suliassat arlallit nalunaarsukkat
soorlu togusogarnerani attestit inatsisitigut piumasaqaataasut misissornerini, Nunatsinni Nakor-
saanegarfimmit suliassanngortinneqartarput.

Nakkutilliineq napparsimavimmi sullissinermut tunngasuusinnaavoq soorlu nakorsaatinik na-
lunaarsugassanik atuinermut, ilinniagagassuserli tunngavigalugu peqginnissamik sullissisut
ataasiakkaat sulinerannut tunngasuugajunnerusarluni. Inuttut atugarisat soorlu imigassamik
atornerluineq tarnikkut nappaategarneq patsisaagataasarmata, taakku nakkutilliinermi pingaa-
rutilittut inissisimasarput.

2008-imi Nunatsinni Nakorsaanegarfiup nakkutilliinermut atatillugu inunnut ataasiakkaanut tunn-
gasunik nutaanik 17-inik suliagarpog. Suliat nakorsanut, pegqgissaasunut, ernisussiortumut (jor-
demoder) kigutilerisumut peqginnissamillu siammarsaasunut marlunnut (sundhedsmedhjzlper)
tunngasuupput. Suliat 16-it 2008-imi naammassineqarput, taakkunannga marluk Napparsimasut
Maalaarutaannut Aalajangiisartoqatigiit sinnerlugit suliarineqarlutik.

Peqginnissamik siammarsaasoq ataaseq nipangiussisussaatitaanerminik uniogqutitsisimasutut
nalunaarutiginegarpog. Napparsimavimmi utoggaat illuanniluunniit nakorsaatinik periar-
feerussinermut tunngasut pingasut nalunaarutigineqarput, suliffeqarfiillu allat marluk nakorsaatil-
erinermut tunngatillugu ajornartorsiutegarlutik. Peqgissaasoq peqginnissamillu siammarsaasoq
nakorsaatinik atornerluisutut nalunaarutiginegarput. Peqgissaasoq ernisussiortorlu kukkusumik
nakorsaasiisimasutut nalunaarutiginegarput. Peqginnissamik sullissisut pingasut ilinniagagas-
susertik tunngavigalugu sullissinerat pillugu nalunaarutiginegarput. Peqqinnissakkut sullissisut
siornagut maannamullu imigassamik ajornartorsiuteqarnerat pillugu pingasunik suliassanngortit-
sisogarpog. Naatsorsuutiginngisamik toqusogarneranut atatillugu marlunnik suliassanngortitsiso-

garpoqg.

Nakkutilliinermut atatillugu 2008-imi Tasiilami Napparsimavik, Utoggaat Illuat ulluuneranilu
paaqginnittarfiit Nunatsinni Nakorsaaneqarfiup takuniarpai. Piffissami tamatumani nakkutilliin-
ermut attillugu Ittoggortoormiinissaaq takuniaanissaraluaq silap ajornera pissutigalugu taamaati-
innarnegarpog.

Maalaarutit

Nunatsinni Nakorsaaneqgarfiup napparsimasut peqginnissakkut sullinnegarneq pillugu maalaaru-
taat, Namminersornerullutik Ogartussat Nalunaarutaat § 14-18 malillugu suliarisarpai. Maalaaru-
tinik suliagarneq Danmark-imi Napparsimasut Maalaarutaannik Aalajangiisartogatigiit (PKN)
sinnerlugit ganimullu suleqatigalugit ingerlannegartarpog.

Nunatsinni Nakorsaanegarfiup qulaajaalluni misissuisitsineq suliassaraa. Maalaarutini paat-
soornermik tunngavegartuni, pisariagarpat maalaarutegartup peqginnissakkullu sullississup
maalaarutiginegartup, imminnut attaveqatigiissinnerisigut nassuiaatissarsiuunnegartarpog.

Suliag ganorluunniit annertutigippat Nunatsinni Nakorsaaneqarfik suliamik tamakkiisumik
naammasinninnissaminut pisussaaffeqgarpoq.

Maalaarutegartogarnerani Nunatsinni Nakorsaaneqgarfimmi suleriaaseq:

Allattugaatit oqaaseqaatillu illuatungeriinnit pissarsiarineqareerpata, pisimasoq sukumiisumik
qulaajarnegartarpoq, tassani Nunatsinni Nakorsaaneqgarfiup, Kalaallit Nunaanni pissutsit Nap-
parsimasut Maalaarutaannik Aalajangiisartogatigiinnit ilisimaneqgarnissaat naatsorsuutiginegar-
sinnaanngitsut pisimasumullu attuumassutillit, pingaartillugit allaaserisarpai. Suliap saggqum-
miunnera Nunatsinni Nakorsaaneqgarfiup naliliinera aalajangiinissamullu innersuussutaa Nap-
parsimasut Maalaarutaannik Aalajangiisartoqatigiinnut nassiunneqartarpod, taakku aalajangii-
vitsinnatik tusarniaasarput immikkullu ilisimasalinnit ogaaseqaatinik pisimasumut attuumassu-
tilinnik pissarsiniartarlutik.

Nunatsinni Nakorsaaneqarfik Kalaallit Nunaanni peqgqinnissagarffimmi pissutsinik, immikkut
ilisimasalittut Aalajangiisartogatigiit aalajangiinissaminnut siunnersuusiaannut, ogaaseqaasior-
tarpoq. Napparsimasut Maalaarutaannik Aalajangiisartoqatigiit suleriaasegarnissaannut aala-
jangersakkami septembarip 14-ani 1998-imeersumi Nunatsinni Nakorsaanegarfik nammineer-
luni suliassanngortitsisinnaanermut periarfissinnegarpog. Maalaarut 2005-imi Nunatsinni Na-
korsaanegarfimmit Aalajangiisartogatigiinnut suliassanngortinnegartoq 2008-imi aalajangiivi-

ginegarpog.

2008-imi maalaarutit 56-iusut ukiup siulianut naleqqiullugit 8-nik ikileriaateqarput Titartak-
kami 29-imi takuneqarsinnaasutut maalaarutit innuttaasut amerlassusaannut agguarlugit, Dan-
markimi Napparsimasut Maalaarutaannut Aalajangiisartogatigiit suliaanut tamanut naleqqgiul-
lugit tassalu naalagaaffeqatigiinerup iluani, Kalaallit Nunaanni maalaarutit amerlanerujussuup-
put.

Maalaarutit katillugit 80-it suliaralugit naammassinegarput. Ukiuni kingullerni sulianit takkut-
tartunit naammassineqartartut siullermeertumik amerlanerupput.Maalaarutit 9 susassagarfiga-
lugu ogartussaasunut allanut ingerlateqginnegarput, ataaseq paasissutissanik sukumiinerusunik,
Napparsimasut Maalaarutaannik Aalajangiisartogatigiit suliap ingerlateqginnissaanut pisaria-
gartitaannik, maalaartut tunniussinnginnerat pissutigalugu unitsiinnarneqgarpog.

Suliassat marluk Napparsimasut Maalaarutaannik Aalajangiisartogatigiit susassagarfiinut
ilaanngitsut nunagarfimmi peqqginnissakkut sullissisumut sundhedsassistent-imullu tunngasut,
Nunatsinni Nakorsaaneqarfiup ilinniagagassuseq tunngavigalugu peqginnissakkut sullissisunik
nakkutilliinerminut ilanngullugit suliarai. Maalaarutit ilaanni ilinniagagassutsiminnik tunnga-
veqarlutik sullissisut Napparsimasut Maalaarutaannik Aalajangiisartoqatigiinnit suliarinegartut,
sundhedsassistent-imut tunngasortaa Nunatsinni Nakorsaanegarfimmit aalajangiiviginegarpog.
Tamatumunnga tunngaviusoq sundhedsassistentit Kalaallit Nunaanni ilinniartinnegartut pillu-
git immikkoortumi allaaserinegarpog.

Napparsimasut Maalaarutaannik Aalajangiisartogatigiit 2008-imi maalaarutit 67-it aalajangii-
vigaat. Taakkunani arfinillit maalaarutegarnissamut piffissaliussap gaangiussimanera pissuti-
galugu itigartinnegarput, ataaserlu maalaarutaasup kiffartuussinermut tunngassutegarnera

taamaasillunilu pisortagarfimmit allamit suliarinegartariagarnera pissutigalugu, Napparsimasut
Maalaarutaannik Aalajangiisartogatigiinnit suliassanngortinnegarani. Maalaarutegartup toquk-
kut gimagunnera pissutigalugu suliassaq ataaseq unitsiinnarneqgarpoqg.

Nunatsinni Nakorssaaneqgarfiup suliassanngortitaani 2-ni maalaarutinilu 9-ni  Napparsimasut
Maalaarutaannik Aaliangiisartogatigiit isornartorsiuipput ima paasillugu ilinniagagassusertik
tunngavigalugu peqqinnissakkut sullissisoq ataaseq arlallilluunniit assuarinegarlutik.

Suliani 4-ni piumasagaateqartogarpog. Isornartorsiuinerit ilinniagagassuseq tunngavigalugu sul-
lissinermut, nakorsaasiinermi kukkunermut, napparsimasumik misissuisimannginnermut imal.
misissortinnissamut innersuussisimannginnermut, isornaatilimmik allattugaatinut nalunaarsuisi-
manermut paasissutissiisimannginnermullu tunngassutegarput.

Tulliullugit suliat 2008-mi isornartorsiuinermik kingunegarsimasut naatsumik allaaserinegassap-
put:

1. Nakorsaaneq immikkut ilisimasalik suliarititsinnani  paasissutissinnegarsimaneq
tunngavigalugu akuersissummik pissarsiniarsimaneq allattugaatinut nalunaarsiman-
ngimmagu, Peqqussut nakorsagarneq pillugu inatsimmi § 13 imm. 2 naapertorlugu
isornartorsiorneqarpod. Akuersissummik pissarsiniarsimaneq isornartorsiorneganngi-
lag, pilatsinnermut atatillugu tamatumalu siorna misissortinnerni ilinniagagassuseq
naapertorlugu sullissinermi pitsaassuseq nalinginnaasumik akuerisaasoq naapertorn-
egartoq, Aalajangiisartoqatigiit naliliipput.

2. Imigassartorsimalluni meterit 3-4 nakkarnermi kingorna najungasuminik napisagarsi-
manissaanut ersiutilimmik, ginnguartaanikkut unititsinikkulluunniit misissuisiman-
nginnera pillugu, Pegqussut nakorsagarneq pillugu inatsit 8 6 imm. 1 naapertorlugu,
Sinerissami Peqqissaaveqarfimmi nakorsaq isornartorsiornegarpoq. Ullut 2 gaangium-
mata tassanngaannaq anernikilliulernera pissutigalugu unitsinnegarmat puaa aammik
immattoorsimasoq paasineqgarpog.

3. Peqqussut nakorsagarneq pillugu inatsit § 6 imm. 1 naapertorlugu, nakorsaq napparsi-
masumik avatimigut pullatitsissumik anernikilliortumillu nakorsaanera pillugu isornar-
torsiornegarpoq. Napparsimasup Dronning Ingrid-ip Napparsimavissuanut unitsin-
negarasuarnissaa piumasagaataagaluag, nakorsap tamanna pisariaganngitsutut naliler-
paa, Danmark-imukartillunilu anernikilliulermat pinasuartumillu uummalluutilinnut
immikkoortotagarfimmut unitsinnegarmat, uummataa allisimasoq paasinegarpoq. Nap-
parsimasup ajoqutaa naapertorlugu nakorsap unitsikkasuarnegarnissaa isumagisima-
sariagaraluaraa, minnerpaamillu quisaammik nakorsarnegarnissaa isumagisima-
sariagaraluaraa, Aalajangiisartoqgatigiit naliliipput.

4. Suliaritinnerup siuliani naakkut inalukkat anillatsinnerat utertillugu pilatsinnermut ata-
tillugu, quup aqqutaata sumiiffissisimannginnera, Pegqussut nakorsagarneq pillugu
inatsit § 6 imm. 1 naapertorlugu pilaaqqittariagalerneq pillugu, nakorsaq isornartor-
siorneqgarpoq. Napparsimasoq kingorna tartumigut akornuserpog, quup aqqutaata pi-
latsinnerup nalaani milinnegarsimasariagarnera, tartullu ajoquserneranut patsisaasoq
suugaluarpalluunniit nakorsap sumiiffissisimasariagaraluaraa, Aalajangiisartogatigiit
aalajangiinerminni tunngavilersuutigaat.

5. Sunngap aqqutaata nalinginnaasumik allaanerussuteqartup kipisoorsimanera pillugu,
Peqqussut nakorsagarneq pillugu inatsit § 6 imm. 1 naapertorlugu nakorsaaneq isornar-
torsiorneqgarpoq. pilaanermut atatillugu ilup pisataasa takunegarluarsinnaanngorlugit
sagqummersinnegarsimannginnerisigut, sananeqaatit isikkui ersersinnegarluarsin-

naasimannginnerat, Aalajangiisartogatigiit aalajangiinerminnut tunngavigaat. Nakor-
saanerup Kipisuugaq inalugaaggamut (tyndtarm) attavilerlugu eqgortumik suliaraa.

6. Arnamik illiaarsillunilu mannissaajartissimasumik tamannalu patsisigalugu aaverussal-
ersimasumik nakorsaanini pillugu, Pegqussut nakorsagarneq pillugu inatsit 8 6 imm. 1
naapertorlugu Sinerissami Peqgqgissaavimmi nakorsaq isornartorsiornegarpod. Nakorsap
ginersit aammut aniatitaannik hormon-imik g@strogen-imik nakorsaaserpaa. Arnaq
taanna iviangimigut kreeftegarnini pissutigalugu iviangeersissimasoq paasinarsivoq,
taamaattogartillugulu hormon gstrogen atorlugu nakorsaasogagqusaanngilag. Arnaq
siornatigut iviangimigut kraeftegarsimanersoq kreeftegalersinnaanermulluunniit ganit-
tuunersoq, nakorsaasiitinnani nakorsap nammineq misissorsimasariagaraluaraa, Nap-
parsimasut Maalaarutaannik Aalajangiisartogatigiit naliliipput.

7. Nakorsaanerit immikkut ilisimasallit marluk ajornartorsiorfiusumik ernisuttumik sullis-
sinerminni allattugaatinut nalunaarsuinermut tunngatillugu, Peqqussut nakorsagarneq
pillugu inatsimmi § 13 imm. 2 naapertorlugu isornartorsiornegarput. Nakorsaaneq
siulleq ernigasuartitsinissamut tunngavissagarsorinninnginnerminut tunngavilersuutini
allattugaatinut nalunaarsimanngimmagit, Nakorsaanerup aappaata aapparmi suliaa
nangillugu millugut atorlugu ernisinniarpaa, pingajussaalu pigaluarlugu taamaatiinnar-
lugu pilatsilluni erninissaa aalajangiuppaa. Millugutip pingasoriarluni katattoortarnera
allattugaatinut nalunaarneganngitsoorsimavoq. Nakorsaanerit nakorsaanertik pillugu
isornartorsiorneganngillat.

8. Naartuiinermut atatillugu annikitsuinnarmik piigagarneq pillugu immikkut ilisima-
salimmik attavegarsimannginnini pissutigalugu, Peqqussut nakorsagarneq pillugu
inatsit § 6 imm. 1 naapertorlugu, Sinerissami Peqqissaavimmi nakorsaq isornartorsiorn-
eqgarpoqg. Ullut 14-it gaangiummata ultralyd atorlugu misissuinermi naartua uumasoq
paasinegarmat, Nuummi Dronning Ingrid-ip Napparsimavissuanut suliaritikkiartorpog.

9. Nunagarfimmi innuttaasut ilaata avatimigut nappaammut ersiutaasa paasiuminaatsut
iluamik misissorsimannginneri pissutigalugit, Peqqussut nakorsagarneq pillugu inatsit 8
6 imm. 1 naapertorlugu, Sinerissami Peqgissaavimmi nakorsat qullersaat isornartor-
siornegarpoq. Malugisinnaassutsikkut akornutegalernini, nukillaangalernini, pitsorlus-
sinini nalinginnaasumillu peqggigunnaartutut misigisimanini gitiusumik sianiutegarfiup
akornutegarneranut ersiutaasut, napparsimasup arlaleriarluni maalaarutigai. Nappaam-
mut ersiutaasut paasiuminaakkaluit, nakorsap ulorianaatilimmik nappaategannginner-
soq qulakkeertariagaraluarpaa. Napparsimasoq sclerose-mik nappaategartoq kingorna
paasinegarpog.

Suliat nakkutilliinermut tunngassutillit marluk Napparsimasut Maalaarutaannik Aalajangiisar-
togatigiinnit naliliivigisassanngorlugit nassiussat isornartorsiuinermik kingunegarput:

10. Ernisussiornermut atatillugu maleruagassiat naapertorlugit, ernisunneq sivitsorpallaar-
mat Dronning Ingrid-ip Napparsimavissuani nakorsaanernik immikkut ilisimasalinnik
isumasiuisimannginneq pissutigalugu, Sinerissami Peqqgissaavegarfimmi nakorsaq
Peqqussut nakorsagarneq pillugu inatsit § 6 imm. 1 naapertorlugu, ernisussiortorlu
ernisussiortut pillugit Inatsimmi 8 8 imm. 1 naapertorlugu isornartorsiornegarput.
Maleruagassat naapertorlugit naartup ernata kuulerneraniit nal. ak 24-it gaangiunner-
anni allatigulluunniit ajornartorsiutegarnermi soorlu ernisunneq unittoorsimappat, naar-

tunermut erninermullu tunngatillugu immikkut ilisimasalik pigaartuusoq tamatigut at-
taveqgarfigineqassaag. Sakkukitsunik akuttogatigiinngitsunillu nalliortitsilernermiit nal.
ak 15-it qaangiummata illissap paava cm-inik 5-inik ammarsimavoq sulilu ernisuler-
nani, nakorsap ernisussiortullu isumaqatigiillutik allanillu isumasiueqgaarnatik agagu
gaanissaanut ganoq pisogarnissaata utaggimaarnissaa aalajangiuppaat. Unnuap inger-
lanerani naartup uummataata tillerunnaarnera paasinegarpog, nallisaammillu tarajuler-
suutikkut ernisarnegarnerup kingorna naartuunermini gaammatissaminik naammatsis-
simasumik toqungasulivoq.

11. Meeqgamik kissarnegarluni meriartartumik nogarneralu pissutigalugu unnuami unitsin-
negartumik nakorsaanera pillugu, Pegqussut nakorsagarneq pillugu inatsit § 6 imm. 1
naapertorlugu, Sinerissami Peqgissaavimmi nakorsatut taartaagallartoq isornartorsiorn-
eqarpoq. Meeraq nakorsap aammik sitsernerusorisaanik aappalaartunik aniornegarpoq
tunusuali geratanngilag. Ilaqutariinni nogartarneq atugaammat meerarlu nogareernermi
kingorna anersaartornera eqgissisimarpalulermat, nogaqqilissagaluarpat kalerreqqulluni
nakorsaq angerlarpog.Nal. ak. 2 gaangiummata meeraq anersaartorunnaarmat nakorsaq
aggersarnegarpog. Aaversinnerisa kingorna paasinarsisippaat tappiorannartunik pneu-
mokok-inik patsisegartumik aseruuttoornegartog. Meeraq 4-nik ukiulik kissarnegartoq,
aappalaartunik timini tamakkiusallugu aniornegartoq timaalu tamakkerluni nogartartoq,
aammigut aamma/imal. gitiusumik sianiuteqarfimmigut tappiorannartunissimanermut
(meningetis) misisornegarlunilu nakorsarnegartariagartoq, Aalajangiisartogatigiit na-
liliipput. Arlaleriarluni nogartarneq, meriannguneq meriartarneq aniornegarnerlu, peru-
luutilinnik nakorsaanissamut periarfissagannginnera pinasuartumillu angallassinissaq
timmisartukkut aatsaat pisinnaasoq eqqarsaatigalugit, nakorsat misissuinerminni peru-
luutegalersinnaasut pasitsaassatik nakorsartariagarpaat. Nakorsag nakorsatut suliner-
mini  peqqissaartumik ilumoorussamillu suliaminik ingerlatsinissaanik erseqqis-
saaviginegarpog.

Suliat uku piumasagaateqarfiupput:

1. Nakorsaaneq inalukkamigut kraeftegartumik misissuillunilu nakorsaanini pillugu isor-
nartorsiorneganngilag. CT scanner atorlugu misissuinermi nappaat tinguanut siaruaas-
simasoq paasinegarmat pilatsilluni suliaritippog. Kingorna CT scanner atorlugu misis-
sorteqgimmat siaruaateqgissimanngitsoq paasinegarpoq nakorsaanerullu naliliinera
naapertorlugu gaammatit 3 gaangiuppata misissorteqginnissaa aalajangiunnegarpog.
Paasisat taamaakkaluit kemoterapi atorlugu nakorsaanissag tunngavissagarnersoq, na-
korsaanerup Rigshospital-imi kraeftimik nappaatilinnut immikkoortortagarfik paasi-
niaavigisimappagu tamanna pissusissamisuussagaluartog, Aalajangiisartoqatigiit nali-
liipput.

2. Sinerissami Peqgissaavegafimmi nakorsag napparsimasumik sivisuumik puammigut
ippiuutegarsimasumik, aattalimmik gisegarsimasumik, palangatitsinani quersortumik,
unnuami kiammik anisisartumik sanigulaarsimasumillu misissuillunilu nakorsaanini
pillugu isornartorsiorneganngilag. Nakorsap puaai ginnguartartimmagit siornatigut na-
jungasuiarsimanera puaasalu sullorsuisa nalaat tarragarput allanillu malussarfiunatik.
Napparsimasoq pujortartuummat pujortarunnaarnissaanik inannegarpog. Nakorsap
nappaatip ersiutai tunngavigalugit sakialluutegarsinnaanera pillugu, soorlu gisia aamma
misisorsimasuuppagu tamanna pissusissamisoornerussagaluartoq, Aalajangiisartoqati-
giit naliliipput.

3. Isit nakorsaat, isip igalaasartaata annertuumik isortissimanera (catarract) pillugu suliari-
tinnermi kingorna tappiillinerusumik misissuillunilu nakorsaanini pillugu, isornartor-
siorneganngilag. Suliarisassami naammaginartumik paasissutissineqgareerluni suliaritin-
nissaminut akuersinera allattugaatinut nalunaarsimasariagaraluarmagu, nakorsatut suli-
sinnaatitaanermut Inatsimmi § 21 allattugaatinut nalunaarsuinermut tunngasoq isit na-
korsaata uniogqutissimagaa, Aalajangiisartoqatigiilli naliliipput. Nakorsaanerup ogaasia
naapertorlugu maalaaruteqartoq suliarititsinnagu tappiillinerusinnaaneranik ilisimatin-
negarsimavog.

4. Kiguserisumik kigutaarsineq pillugu kigutit nakorsaat isornartorsiussallugu, Napparsi-
masut Maalaarutaannik Aalajangiisartogatigiit tunngavissagarsorinngilaat. Qinnguartaat
aseqqukuummat atorsinnaananilu, ersiutaasut misissuinermilu takusat naapertorlugit
kigutilerisup kigut naffakoq nungusimagisorlu peerpaa. Kigut piikkap sanianiittoq ki-
guserissutaasoq kingorna paasinegarpoq. Kigutilerisup misissuinermini paasisani nali-
liinerminullu tunngavigisani allattugaatinut nalunaarsimagaluarpagit, tamanna pissusis-
samisoorsimassagaluartoq, Aalajangiisartoqatigiit naliliipput.

Suliami ataatsimi sundhedsassistent-imut tunngassutilimmi Nunatsinni Nakorsaanegarfik piuma-
sagaateqarpoq:

1. Isikkaminik ajutoorsimasumik, eqqortumik nakorsarnissaa pillugu, nakorsamik isuma-
siueqgaarluni misissuillunilu nakorsaanini pillugu, sundhedsassistenti isornartorsiorne-
ganngilag. Allattugaatinut nalunaarsukkani eqgortumik atsiorsimagaluarpagit, kiisalu
nakorsarniakkap ganoq pisogarnissaanik isumagatigiissutegartogannginnerani nakor-
siartitsivimmit anisimanera allattugaatinut nalunaarsimagaluarpagu, tamanna pissusis-
samisuussagaluarpoq.

Allattugaatinut egqortumik nalunaarsuinermut tunngasoq sukateriffigineqarpoq piumasagaateqar-
nermik kinguneqartaraluarluni maanna isornartorsiuinermik kingunegartinneqartalerluni. Piuma-
sagaatit sukateriffiginegarnerat sulisunut tamanut napparsimasunik sullissinerminni nammineri-
saminnik akisussaaffilinnut atuuppog, Nunatsinnilu Nakorsaanerup ilitsersuusiaani ”Peqqinnissa-
garfimmi nalunaarsuisarneq” oktobarip 4-ani 2005-meersumi allaaserinegarluni. Piginnaatitaaf-
fiup killinga pallillugu sulisariagarneq nakorsamillu piumasaqgaategarfiginegarneq ersarissumik
nalunaassallugu, Peqgissaanermik sulialinnut immikkut pingaarutegarpog.

Kalaallit Nunaanni sundhedsassistentitut ilinniarsimasut

Aaliangiinerni takunegarsinnaasutut maalaarutit pisarnertut nakorsaannaanngitsunut peqqginnissa-
milli sullissisunut tamaginnut attuumassutegarput. 2008-imi peqginnissakkut sullissisut tamakkiu-
savillutik maalaarutigineqgarput, taakkununngalu ilaapput sundhedsassistentit Kalaallit Nunaanni
ilinniarsimasut. Nalunaarummi Napparsimasut Maalaarutaannut Aaliangiisartogatigiit suliassaqar-
fiinut peqqginnissagarfimmi sulisunut tunngasumi sundhedsassistentit ilaanngimmata, maalaarutit
sundhedsassistentinut Kalaallit Nunaanni ilinniarsimasunut tunngasut, Aaliangiisartoqatigiit su-
sassaqarfiginngilaat. Sundhedsassistenti Kalaallit Nunaani ilinniarsimasoq pillugu maalaarummi
2008-imi Nunatsinni Nakorsaanegarfiup suliarisaani isornartorsiuissalluni tunngavissaganngilag
peqgissaartumilli allattugaatinut nalunaarsuisarnissaq piumasaqgaataalluni.

Piffissaq suliamik naammassinninniarfik
Kalaallit Nunaanni napparsimasut maalaarutaannik suliagarnermi piffissag naammassinnin-
niarfiusartoq ukiuni arlalinni agguagatigiissillugu sivitsoriartorpoq, 2008-imilu sivitsoriarluni

katillugit gaammatit 15,6 pallissimallugit, taamaasilluni ukiup siulianiit gaammatip affaanik
sivitsorluni. Nunatsinni Nakorsaanegarfimmi sullissineq 2008-imi aamma sivitsorpog. Nappar-
simasut Maalaarutaannik Aalajangiisartoqatigiit piffissaq sulianik naammassinninniartarfiat
suliassat amerlerujussuarnerannik patsisegartumik sivitsorpoq. Aalajangiisartogatigiit ukiuni
kingullerni sulisuminnik amerlilerisimagaluarlutik tamanna 2008-imi piffissap sulianik naam-
massinninniartarfiup sivikillineranik kingunegarsimanngilag.

Takussutissiaq 21

Peqginnissakkut sulisunik maalaarutit ukiunut 5-inut

agguagatigiissillugit

ki Suliassaatit nu- *Nunat]cginni _Nalr_ors_?(a- **PNSM-imi sulianik
Ukiog taat katillugit | "edariimmi sufian naammassisat
naammassisat
1986 — 1990 17 8 6
1991 — 1995 50 29 14
1996 — 2000 53 15 26
2001 - 2005 64 8 45
2006 81 1x** 53
2007 74 1x** 46
2008 56 2F** 68

*  Nunatsinni Nakorsaaneqgarfik.
**  Peqginnissakkut Napparsimasut Sullinnegarneranni Maalaartarfik.
*** Sundhedsassistentip sullissinera pillugu maalaarut taamaammallu Napparsimasut Maalaarutaannik

Aaliangiisartogatigiit susassaqgarfiinut ilaanngitsoq.

Takussutissiaq 22

2000-imiit 2008-imut peqginnissakkut sulisunik
nakkutilliinermi suliat

* i i - - - - -
Uki Suliassat nutaat Nunat]f,_lnm _Nallgors_?(an **PNSM-imi sulianik
109 katillugit egartimmi sufiani naammassisat
naammassisat
2000 7 5 1
2001 13 10 0
2002 6 9 0
2003 12 15 0
2004 4 6 0
2005 15 9 0
2006 8 12 0
2007 17 11 0
2008 17 14 2

Nunatsinni Nakorsaanegarfimmi maalaarutit tigusimasat
PNSM-imit suliassaatinik sanilliullugu
150

g E 100

— &

2001 2002 2003 2004 2005 2006 2007 2008
ukiut
—e— maalaarutit nutaat PNS M-imi —&— PNSM-imi naammass.
—a— kal. maalaarutit nutaat —»— kal. maalaarutit naamass.
Titartagaq 26

